
6. október 2026 

Sveitarstjórn Flóahrepps bókaði eftirfarandi á fundi sínum þann 06.10.2026: 

 

,,Erindi frá VR, LÍV og Fagfélögunum 

Fyrir liggur erindi frá VR, LÍV og Fagfélögunum þar sem óskað er eftir upplýsingum um hvað 
Flóahreppur er tilbúinn að leggja af mörkum til að ná verðbólgu og vöxtum niður. 
Sérstaklega er óskað eftir afstöðu til nokkurra atriða sem fram koma í erindinu. 

Sveitarstjórn Flóahrepps áréttar fyrri bókun sína um að gjaldskrár sveitarfélagsins verði ekki 
hækkaðar umfram 2,5% við gerð fjárhagsáætlunar ársins 2027 til að leggja sitt af mörkum til 
lækkunar verðbólgu og aukins efnahagslegs stöðugleika. 

Varðandi framboð lóða þá bendir sveitarstjórn á að verið er að byggja upp nýja íbúðabyggð 
við Þingborg þar sem verið er að auka framboð á fjölbreyttum lóðum. Að auki bendir 
sveitarstjórn á að á undanförnum árum hefur sveitarfélagið samþykkt nokkur skipulög fyrir 
íbúðalóðir á landi einkaaðila. Samkvæmt gildandi húsnæðisáætlun er nægt lóðaframboð í 
sveitarfélaginu. 

Varðandi þá spurningu hvernig Flóahreppur hyggst leggja sitt af mörkum til að brúa bilið 
milli fæðingarorlofs og leikskóla þá bendir sveitarstjórn á að í Flóahreppi eru börn tekin inn á 
leikskóla við 12 mánaða aldur og engir biðlistar eru eftir leikskólaplássi. 

Varðandi síðasta liðinn þá ítrekar sveitarstjórn ákvörðun sína um að hækka gjaldskrár ekki 
umfram 2,5% á árinu 2027. Sveitarfélagið hefur þegar samþykkt að gjaldfrjálsar 
skólamáltíðir í grunnskólum verði í gildi út árið 2027. 

Samþykkt með 5 atkvæðum." 

 

Bókun sveitarstjórnar tilkynnist hér með. 

Kv. Hulda 

                                    

Hulda Kristjánsdóttir 

Sveitarstjóri Flóahrepps 
hulda@floahreppur.is 

